К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти (водзӧ – Вежсьӧмъяс).
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Вежсьӧмъясын 1 пунктлӧн “в” пунктувса да 2 пунктлӧн “в” пунктувса положениеясӧн вӧдитчӧны 2020 вося ӧшым тӧлысь 31 лунӧдз (бӧръясӧ пыртӧмӧн).
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр 
                                          Г. Рубцова
Сыктывкар 
2020 вося косму тӧлысь 24 лун 
203 № 
Коми Республикаса Веськӧдлан котырлӧн
2020 во косму тӧлысь 24 лунся 203 №-а шуӧм дорӧ
СОДТӦД
Коми Республикаса Веськӧдлан котырлӧн 
ӧткымын шуӧмӧ пыртӧм
ВЕЖСЬӦМЪЯС
1. “Куим арӧссянь сизим арӧсӧдз арлыда бӧръясӧ пыртӧмӧн кага вылӧ быдтӧлысся сьӧм мынтӧм индан пӧрадок да условиеяс вынсьӧдӧм йылысь” Коми Республикаса Веськӧдлан котырлӧн 2020 во косму тӧлысь 10 лунся 161 №-а шуӧмын:
Куим арӧссянь сизим арӧсӧдз арлыда бӧръясӧ пыртӧмӧн кага вылӧ быдтӧлысся сьӧм мынтӧм индан пӧрадокын да условиеясын, кутшӧмъясӧс вынсьӧдӧма шуӧмӧн (содтӧд):
а) 5 пунктса медводдза абзац гижны тадзи:
“5. Быдтӧлысся мынтӧм индӧм вылӧ бать-мам пиысь ӧти (водзӧ – шыӧдчысь) либӧ морт, коді лоӧ Россия Федерацияса оланпастэчас серти сійӧс петкӧдлысьӧн, 2020 вося ода-кора тӧлысь 15 лунсянь заводитӧмӧн сетӧ Коми Республикаса канму сьӧмкуд учреждениеӧ – оланін либӧ овланін серти олысьясӧс социальнӧя доръян юкӧнын канму услугаяс сетан шӧринӧ (водзӧ – Шӧрин) либӧ Коми Республика мутасын меститчысь канму да муниципальнӧй услугаяс сетан уна мога шӧринӧ (водзӧ – УМШ):”;
б) 6 пунктын:
2 пунктув гижны тадзи:
“2) “Канму да муниципальнӧй услугаяслӧн (могъяслӧн) ӧтувъя портал” федеральнӧй канму юӧртан система отсӧгӧн – gosuslugi.ru (водзӧ – Канму да муниципальнӧй услугаяслӧн (могъяслӧн) ӧтувъя портал);”;
кӧкъямысӧд абзац гижны тадзи:
“Канму да муниципальнӧй услугаяслӧн (могъяслӧн) ӧтувъя портал пыр заявлениесӧ электроннӧй документӧн сетігӧн позьӧ вӧдитчыны прӧстӧй электроннӧй кырымпасӧн сэк, кор шыӧдчысьӧс эскӧдӧма прӧстӧй электроннӧй кырымпаслысь ключ сетігӧн ас сёрни дырйи. Шӧринӧ заявление да документъяс сетан лунӧн лыддьыссьӧ Канму да муниципальнӧй услугаяслӧн (могъяслӧн) ӧтувъя порталын найӧс пасъян лун.”;
в) содтыны татшӧм сюрӧса 371 пункт:
“371. Быдтӧлысся мынтӧм индӧм вылӧ семьялысь ӧти морт вылӧ шӧркодь чӧжӧс арталігӧн оз артавны семьяӧ пырысьяслысь чӧжӧссӧ, кодъясӧс заявление сетан лун вылӧ “Россия Федерацияын олысьясӧс уджӧн могмӧдӧм йылысь” Россия Федерацияса 1991 во косму тӧлысь 19 лунся 1032-I №-а Оланпасӧн урчитӧм пӧрадокын шуӧма уджтӧмалысьясӧн.      Индӧм чӧжӧс лыдӧ пыртӧны тайӧ Пӧрадоклӧн да условиеяслӧн 36 пунктса мӧд абзацын индӧм чӧжӧссӧ.».
2. “Коми Республикаын челядя семьяяслы канмусянь гарантияяс йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2004 во ӧшым тӧлысь 31 лунся 282 №-а шуӧмын:
Семьяяслы, кӧні 2012 вося ӧшым тӧлысь 31 лун бӧрын чужӧма коймӧд да (либӧ) унджык кага – кагалы куим арӧс тыртӧдз быдтӧлысся сьӧм мынтӧм индан да мынтан пӧрадокын, мый вынсьӧдӧма шуӧмӧн (6 №-а содтӧд):
1) 4 пунктлӧн 3 пунктувса сизимӧд абзацын “предпринимательскӧй” кыв водзӧ содтыны “торъя йӧзлӧн чӧжӧс йылысь” кывъяс;
2) 8 пунктын:
5 пунктулын “15 пунктӧн.” кывъяс вежны “15 пунктӧн;” кывъясӧн;
содтыны татшӧм сюрӧса 6 пункт:
“6) бать-мам пиысь мӧдӧн (пи (ныв) пыдди босьтысьӧн) быдтӧлысся сьӧм мынтӧм босьтӧм.»;
3) содтыны татшӧм сюрӧса 291 пункт:
“291. Быдтӧлысся мынтӧм индӧм вылӧ семьялысь ӧти морт вылӧ шӧркодь чӧжӧс арталігӧн оз артавны семьяӧ пырысьяслысь чӧжӧссӧ, кодъясӧс заявление сетан лун вылӧ “Россия Федерацияын олысьясӧс уджӧн могмӧдӧм йылысь” Россия Федерацияса 1991 во косму тӧлысь 19 лунся 1032-I №-а Оланпасӧн урчитӧм пӧрадокын шуӧма уджтӧмалысьясӧн.      Индӧм чӧжӧс лыдӧ пыртӧны тайӧ Пӧрадоклӧн 28 пунктса 1 пунктулын индӧм чӧжӧссӧ.»;
4) 36 пункт гижны тадзи: 
“36. Быдтӧлысся мынтӧмсӧ индӧм вылӧ босьтысьлӧн семьялысь ӧти морт вылӧ шӧркодь чӧжӧссӧ арталӧны семьяӧ пырысьяслысь 12 календарнӧй тӧлысьысь чӧжӧс мындасӧ арталӧмӧн (сы лыдын и сэк, кор сетӧма семьялӧн 12 календарнӧй тӧлысьысь этшаджык периодысь чӧжӧс йылысь тӧдмӧгъяссӧ) рӧштшӧт нуӧдан периодысь семьяӧ став пырысьлӧн чӧжӧс мындалысь ӧти дас кыкӧд пайсӧ семьяӧ пырысьяслӧн лыд вылӧ юкӧмӧн.”.

